
AURKEZPENA

Berangoko Udalak garai berrietara egokitzeko apustua aurrera eramaten jarraitzen du.

Eguneko premiei erantzuteko moduko udal-administrazioa behar du Berangok, irekia, 
hurbila eta gardena. 

Gure udalerriak dituen erronkei aurre egiteko, Udalbatzak bigarren Agintaldi Plan hau ( 
2023-2027) aurkeztu du.

Udala garen aldetik, gure helburu nagusia herritarrei zerbitzu ona eskaintzea da, udal-
eskumen guztiez baliatuz, berangoztarren premiak asetzeko, emandako zerbitzuen 
bidez, udal-baliabideak zintzotasunez eta eraginkortasunez kudeatuz. 

Agintaldi Plan hau konpromiso zehatza da eta helburu estrategikoak, lan-ardatzak eta 
lan-ildoak xehatzen ditu, bai eta datozen lau urteotan gauzatuko diren ekintza eta 
proiektu nagusiak ere. 

Oso tresna baliagarria da, beraz, proposatutako ekintzen betetze-maila neurtzeko, eta 
horrez gain, udal-kudeaketari buruzko kontu-ematearekin egindako konpromisoa ere 
bada.

Gobernu-talde hau osatzen dugunok erabat sinetsita gaude Plan honek garenaren eta 
izan nahi dugunaren ikuspegiari erantzuten diola,  ekonomia, gizarte, eta 
ingurumenaren aldetik iraunkorragoa den udalerri bat elkarrekin eraikitzen jarraitzeko.

Itziar Aguinagalde.
Berangoko alkatea.

Agintaldiaren 
erronka 
estrategikoak

2023-2027ko agintaldiko erronka estrategikoak

Agintaldi Plan honetan definitutako lehentasunezko jarduerak Berangoko premia eta erronka nagusiei erantzutera bideratuta 
daude. Hauexek dira:

BERANGO 
SOZIALA ETA 
KULTURALA

Berangoko biztanleen gizarte-inklusioa, autonomia eta gizarte-ongizatea sustatzea.

Gizarte Zerbitzuko euskal sistema publikoak eskainitako prestazio eta zerbitzuetarako sarbidea 
bermatzea.

Emakumeen ahalduntzea sustatzea.

Udalerriko adinekoen eta gazteen beharrei erantzutea.

Udal-ondarearen erabilera optimizatzea.

Kultura-eskaintza eguneratzea.

BERANGO BIZI-
KALITATEDUNA 
ETA 
ERAKARGARRIA

Kalitatezko udal-instalazio eta -ekipamenduetarako sarbidea erraztea.

Kirola eta ohitura osasungarriak sustatzea berangoztarren artean.

Irisgarritasun Planaren lehentasunak identifikatu eta gauzatzea.

Aparkaleku-beharrei irtenbidea eskaintzea.

Herritarren segurtasuna bermatzea. 

Etxebizitza eskuratzeko premiei erantzuten laguntzea.

Auzo guztien garapen orekatua lortzea.

2023-2027ko agintaldiko erronka estrategikoak

BERANGO IRAUNKORRA Berangoko ingurumen-iraunkortasuna sustatzea eta horren alde aritzea. 

Bizikleta garraiobide gisa erabiltzea sustatzea.

Ingurumena errespetatzen duen eraikuntza iraunkorra eta kohesionatua sustatzea.

Eragina duen ekintzailetza bultzatzea udalerrian.

Berangoko ehun soziekonomikoa eta komertziala indartu eta sendotzea tokiko baliabide eta potentzialak 
ahalik eta gehien aprobetxatuz.

Udalerriko adikoen, umeen eta gazteen beharrei erantzutea, beren ekarpenak kontuan hartuz.

UDAL MODERNOA ETA 
IREKIA

Herritarren partaidetza bultzatzea.

Udalaren eraldaketa digitala bizkortzea.

GIHak udal-kudeaketan integratzea eta Berangoko herritarren, enpresen eta tokiko eragileen artean 
gizarteratzea bultzatzea.

Garatu 
beharreko 
ekintzak

Notas del ponente
Notas de la presentación
Comenzaremos por analizar la situación de partida en la que nos encontrábamos al comienzo de esta legislatura 2011-2016 para los ayuntamientos vascos.Conocer esta situación es clave para entender qué hemos hecho.

Ekintzak
Berangoko Udalaren 2023-2027ko Agintaldi Planak 41 ekintza gauzatzea aurreikusten du, 4 ardatz 

eragiletan antolatuta:

Berango soziala eta kulturala (19 ekintza)
• Kultura, hezkuntza eta ondarea (6 ekintza) 
• Gizarte-kohesioa eta Berdintasuna (13 ekintza)

Berango bizi-kalitateduna eta erakargarria (8 ekintza)
• Udal-ekipamenduak (3 ekintza)
• Berango irisgarria, orekatua eta segurua (3 ekintza)
• Etxebizitzarako sarbidea eta auzoen arteko oreka (2 ekintza)

Berango Iraunkorra (9 ekintza) 
• Ingurumenarekiko konpromisoa (7 ekintza) 
• Herritarrak eta ehun sozioekonomikoa eta komertziala aldaketa-eragile

gisa (2 ekintza) 

Udal modernoa eta irekia (5 ekintza)
• Herritarren partaidetza eta ahalduntzea (3 ekintza)
• Udal eraginkorra eta efizientea, GIHak garatzen laguntzen duena (2 

ekintza) 

GIH

41 ekintza horiek, Berangon eragiteaz gain, Nazio Batuen Garapen Iraunkorrerako 2030 Agendari eta 
horren GIHei laguntzen diete (*).

(*) Hasieran Nazio Batuek ezarritako 17 GIHez gain, Hizkuntza eta Kultura Aniztasuna 18. GIH berria 
sartu da, Euskadiko Gizarte Trantsiziorako eta 2030 Agendarako Agente Anitzeko Foroak onartu berri 
duena.

KULTURA, HEZKUNTZA ETA ONDAREA (6 ekintza)

GIZARTE-KOHESIOA ETA BERDINTASUNA (13 ekintza)

1. Berango soziala 
eta kulturala 
(19 ekintza)

ID EKINTZA EKINTZAREN DESKRIBAPENA GIH

1.1.1 Ikaza Jauregia zaharberritzea 
Eraikin enblematiko hau zaharberritzea. Liburutegi zabala eta hemeroteka bat 
eskainiko ditu eta erabilera anitzeko espazioa izango da, besteak beste, arte 
eszenikoak, erakusketa-gelak eta Burdin Hesia Oroimenezko Museoa barruan 
hartuko dituena.

(4, 18).

1.1.2 Kulturaren eta Arte Eszenikoen 
eskaintza handitzea eta eguneratzea

Jarduerak egin ahal izateko udal-espazioak handitu eta eguneratzearekin 
batera, musikaren, dantzaren, eta abarren joera berrietara eguneratuko da 
eskaintza.

18

1.1.3 Berangon euskara erabiltzearen aldeko 
apustua. 

Lidergoa, parte-hartzea eta lankidetza gure udalerrian euskararen erabilera 
soziala sustatzeko ekintzetan. 4

1.1.4 Lankidetza Berango Merana hezkuntza-
zentroarekin. 

Udal-eskolari laguntzen jarraituko dugu diru-laguntzen bidez eta zentrorako eta 
ikasleentzat hobekuntzak ekarriko dituzten bestelako ekintza eta jardueren 
bitartez. Patio inklusiboak, altzariak berritzea, zuhaitzak eta lorezaintza, maisu-
maistren eguna ospatzea...

411

1.1.5 Berango eta kultura, elkarrekin hazten. Udalak programatutako kultur jardueretan bertako artisten presentzia sustatzea. 18

1.1.6 Berango Memoriarekin bat. Konpromiso irmoa Berangon eta Euskadin Guda Zibilean izandako gertakarien 
Memoria Historikoa zabaltzearekin. Hesia Hesibur Elkarteari laguntzea. 16

1.1. KULTURA, HEZKUNTZA ETA ONDAREA

1. ARDATZA- BERANGO SOZIALA ETA KULTURALA

ID EKINTZA EKINTZAREN DESKRIBAPENA GIH

1.2.1 Uribe Kostako Zerbitzu 
Mankomunitatean aktiboki parte hartzea

Uribe Kostako Zerbitzu Mankomunitatean aktiboki parte hartzeko konpromisoa, 
bertako zerbitzuak ahalik eta kalitaterik handienekoak izan daitezen eta 
Berangoko herritarren artean hautemandako gizarte-premietara etengabe 
egokitu daitezen. Mankomunitatearen zerbitzu-eskaintza zabaltzea, Berangoko 
pertsona guztiengana irits dadin.

16, 17

1.2.2
Udal-aurrekontuaren % 0,7 nazioarteko 
lankidetza-proiektuetara bideratzen 
jarraitzea.

Berangoko Udalak ibilbide luzea egin du nazioarteko lankidetza-proiektuak, 
askotan tokiko lankidetza-entitateek sustatuak, garatzen laguntzen. Eutsi egingo 
diogu apustu horri eta urtero aurrekontuaren 0,7ko partida bat gordeko dugu 
helburu horretarako.

17

1.2.3
Genero-indarkeriaren aurkako 
kanpainia espezifikoak Berangon egiten 
diren ekitaldietan.

Apustua egiten dugu Berangon egiten diren ekitaldi publiko handietan genero-
indarkeriaren aurkako borrokara bideratutako ekintzak sartzearen alde. 
Egoera  horiei aurrea hartzeaz gain, haiekiko “0 tolerantzia” izateko 
konpromisoa erakustea izango da helburua.

5

1.2.4 Eskubide-berdintasuna. Berangoko 
emakumeen historiak. 

Gure udalerriaren historian funtsezkoak izan diren eta gaur egun Berango dena 
sortzen lagundu duten emakumeen existentzia agerian jartzeko konpromisoari 
eusten diogu. Ikerketa-lan behar-beharrezkoa historian zehar ikusezin bihurtu 
den kolektibo bat nabarmendu eta ahalduntzeko.

5

1.2.5 Emakumeentzako autolaguntzako talde 
zibiko bat ezartzea.

Profesionalek dinamizatutako zerbitzu horrek Berangoko emakumeen ongizate 
emozionala sustatzea izango du helburu, bai eta esperientziak partekatzeko 
erreferentzia-taldea bilakatzea ere. 

5

1.2. GIZARTE-KOHESIOA ETA BERDINTASUNA

1. ARDATZA- BERANGO SOZIALA ETA KULTURALA

ID EKINTZA EKINTZAREN DESKRIBAPENA GIH

1.2.6 Hezkuntza eta Berdintasuna Berangoko 
ume eta gazteekin.

Hezkuntzarako  eta sentsibilizaziorako kanpainiak eta jarduerak gizonen eta 
emakumeen arteko berdintasunaren balioari buruzko kontzientziazioa 
areagotzeko  Berangoko ume eta gazteengan.

4,5.

1.2.7 “Berango, umeen laguna” Unicef zigilua 
berritzea

Lanean jarraitzen dugu  Berangoko umeak ahalduntzeko, udalerriko eragile 
garrantzitsu gisa. 4 urteotan bereizgarri hori berritzeko asmoa dugu Berangok 
umeen laguna den hiri gisa erreferentziazko udalerria izaten jarrai dezan.

11

1.2.8 “Irakurketa Erraza” motako liburuak 
eskuratu eta gizarteratzea

Irakurketa Erraza pertsona guztientzat ulertzen errazagoak diren dokumentuak 
sortzeko tresna bat da, bereziki ulertzeko zailtasunak dituztenentzat. Ale mota 
horretako katalogoa handituko da eta oztopoak ezabatzea lortuko dugu, horrela 
irakurmena, ikaskuntza eta parte-hartzea erraztuko ditugu.

4,10

1.2.9 Komun publiko egokituak eta 
irisgarriak.

Komun publikoetan irisgarritasun-jarraibideak betetzen jarraitzea eta behar 
espezifikoak dituzten kolektiboei erantzuna emateko aukerak aztertzea. 10

1.2.10
Adinekoengan nahi ez den 
bakardadearen aurka borrokatzeko 
programa. 

Programa hau garatzea bakardade-egoeran dauden adinekoen kasuak 
detektatzeko, adinekoak laguntzeko eta sozializatzea erraztuko duten jarduerak 
antolatzeko. 3

1. ARDATZA- BERANGO SOZIALA ETA KULTURALA

1.2. GIZARTE-KOHESIOA ETA BERDINTASUNA

ID EKINTZA EKINTZAREN DESKRIBAPENA GIH

1.2.11 Kirola eta jarduera fisiko osasungarria 
sustatzea adinekoen artean. 

Kirol-jarduera inklusibo berriak sustatuko dira, hala nola walking football (futbola 
ibiltzen), hainbat kolektiboren egoera fisikoa eta gizarte-harremanak hobetzeko. 3

1.2.12 Gazteak ahalduntzeko eta haien artean 
balioak garatzeko jarduerak.

Modu ludiko batean norberaren gainditze-balioak irakastera bideratutako 
jarduerak antolatuko ditugu. Hainbat jarduera egingo dira, hala nola K-Pop 
lehiaketak (korear musika), letren bidez ahalduntzea sustatzen dutenak.

4

1.2.13 Elikadura osasungarria eta kirola 
sustatzea.

Ohitura osasungarriak sustatuko ditugu hainbat kolektibo eta errealitateri 
zuzenduta informazio- eta prestakuntza-jardueren bidez (hitzaldiak eta tailerrak, 
besteak beste)

3

1. ARDATZA- BERANGO SOZIALA ETA KULTURALA

1.2. GIZARTE-KOHESIOA ETA BERDINTASUNA

2. Berango bizi-
kalitateduna eta 
erakargarria 
(8 ekintza)

UDAL-EKIPAMENDUAK (3 ekintza)

BERANGO IRISGARRIA, OREKATUA ETA SEGURUA (3 ekintza) 

ETXEBIZITZARAKO SARBIDEA ETA AUZOEN ARTEKO OREKA (2 
ekintza) 

ID EKINTZA EKINTZAREN DESKRIBAPENA GIH

2.1.1
Kultura-, gizarte- eta kirol-zerbitzuak 
eskaintzeko eraikinak eta lokalak 
eskuratu eta eraberritzea. 

Udal-ondare berria izatea ezinbestekoa da udal-zerbitzuen hobekuntza 
planifikatzeko eta udal-zerbitzu berriak sortzeko. Horregatik, datozen urteotan 
udal-ondare berria egokitzeko lan egingo dugu.

2.1.2 Berdegune publiko berriak sortzea, bizi-
ohitura osasungarriak sustatzeko.

Herritarrek gozatzeko berdegune publiko berriak sortuko ditugu, hainbat 
guneren hirigintza-kudeaketaren bidez,  hala nola Etxebarri eta Otxandategi 
sektoreenaren bidez. 13

2.1.3 Bizikletentzako aparkaleku segurua 
jartzea. 

Mugikortasun iraunkorragoa bultzatzeko eta bizikleta garraiobide garbi eta 
osasungarri gisa erabiltzeko helburuarekin sortu da jarduera hau. Bizikleta 
pribatuentzako aparkaleku-sistema estaliak eraikitzea aurreikusten da, 
etxebizitzetan lekurik ez dutenen artean bizikletaren erabilera sustatzeko.

13

2. ARDATZA - BERANGO BIZI-KALITATEDUNA ETA ERAKARGARRIA

2.1. UDAL-EKIPAMENDUA

ID EKINTZA EKINTZAREN DESKRIBAPENA GIH

2.2.1
Udaltzaingoaren prestakuntza eta 
horren eskura dauden baliabideak 
optimizatzea.

Udaltzaingoak ematen duen zerbitzua optimizatzeko, langileak delitu-eremu 
desberdinetan prestatzea bultzatuko da. Gainera, udal-ibilgailuen parkea 
handitzea aurreikusten da, ibilgailu jasangarri bat erosiz. 16

2.2.2 Aparkatzeko guneak atontzea 
ahalbidetzea.

Berango hazten ari den eremuetan aparkaleku publiko berriak sortzea, gure 
bizilagunen beharrei eta eskaerei erantzuteko. Gainera, udaletxearen ondoan 
dagoen aparkalekua handitu egingo da eta bertara sartzea erraztuko.

11

2.2.3 Pixaleku publikoa jartzea Basotxun pixaleku publiko bat jarriko da, dagoen eskaerari erantzuteko. 11

2.2. BERANGO IRISGARRIA, OREKATUA ETA SEGURUA

2. ARDATZA - BERANGO BIZI-KALITATEDUNA ETA ERAKARGARRIA



1717

ID EKINTZA EKINTZAREN DESKRIBAPENA GIH

2.3.1
Babestutako etxebizitzak eraikitzen 
laguntzea eta Berangoko bizilagunei 
lehentasuna ematea.

Udal hau konprometituta dago udalerriko bizilagunen etxebizitza-
eskubidearekin, eta apustu argia dauka egina gure gazteek Beragon gara 
ditzaten beren bizi-proiektuak. Horretarako,  Etxebarri, Arana, Otxabene eta 
Otxandategi sektoreetan etxebizitza babestuak eraikitzea erraztuko duen 
lurzoru-kudeaketa egingo da.

11

2.3.2 Lantzarte auzoa egokitu eta hobetzea.
Berangoko auzoetan arian-arian esku hartzen jarraituz, Lantzarte hobetzeari 
ekingo diogu, batez ere irisgarritasunari, auzorako sarrerei eta trafikoaren 
kudeaketari dagokienez. 11

2. ARDATZA - BERANGO BIZI-KALITATEDUNA ETA ERAKARGARRIA

2.3. ETXEBIZITZARAKO SARBIDEA ETA AUZOEN ARTEKO OREKA

3. Berango 
iraunkorra 
(9 ekintza)

INGURUMENAREKIKO KONPROMISOA (7 ekintza)

HERRITARRAK ETA EHUN SOZIOEKONOMIKOA ETA 
KOMERTZIALA ALDAKETA-ERAGILE GISA  (2 ekintza)

ID EKINTZA EKINTZAREN DESKRIBAPENA GIH

3.1.1 BizkaiBizi zerbitzua zabaltzea

Mugikortasun iraunkorraren aldeko apustua egiten dugu, bizikleta garraiobide-
erreferentzia izan dadin. Helburu hori errazteko, Foru Aldundiarekin lankidetzan 
arituko gara bizikleta publiko elektrikoen BizkaiBizi zerbitzua  hedatzeko, eta 
horrek erraztu egingo die berangoztarrei garraiobide hori erabiliz gure udalerritik 
eta Bilbo Handitik ibiltzea.

13

3.1.2 Bizikleta Plana gauzatzea.
Bizikleta Planean jasotako neurriak ezartzea Berango kohesionatuagoa izan 
dadin. Partekatutako eremu gehiago egongo dira Simon de Otxandategi 
etorbidean,  Berangoko ardatz bertebratzaile eta egituratzaile gisa.

13

3.1.3 Eskolara Biziz proiektua bultzatzea
Eskolako haurrak modu aktiboan, seguruan eta independentean mugitzea 
bultzatu nahi dugu, adingabeen autonomia eta sedentarismoa albo batera uztea 
sustatuko duten eskola-bideak sortuz, eta ibilgailua erabiltzearen alternatiba 
iraunkor baten bitartez eskolaratuz.

13

3.1.4 Bioaniztasuna orekatzeko eta 
babesteko proiektua.

Hontz arruntaren aleak (Tyto alba) berriz sartzeari ekingo diogu, espezie horren 
populazioa indartzeko Berangoko udalerriaren eragin-eremuan. Horrek 
karraskari sinantropikoen kontrol biologikoa ekarriko du, biozidarik erabili gabe.

13,15

3.1.5 Oraingo luminarien ordez kontsumo 
txikiko beste batzuk jartzea.

Iraunkortasunaren eta energia-kontsumoaren murrizketaren alde egina dugun 
apustuan, beharrezkoak diren ahaleginak egingo dira dauden argien ordez 
ingurumena errespetatzen duten eta iraunkorragoak diren beste batzuk jartzeko 
prozesua amaitzeko.

7.13.-

3. ARDATZA- BERANGO IRAUNKORRA

3.1. INGURUMENAREKIKO KONPROMISOA

ID EKINTZA EKINTZAREN DESKRIBAPENA GIH

3.1.6
Hondakinen gaikako bilketarako 
edukiontzi-uharteak egokitzea eta 
hobetzea eta horien kopurua handitzea.

Birziklapena sustatzeko, edukiontzien eta uharteen kopurua handitzeaz gain, 
sarraila elektronikoa duten edukiontziak jarriko dira materia organikoa gaika 
biltzeko.

3,11

3.1.7 Amiantoaren udal-inbentarioa egitea

Udal-instalazioetan amiantoa kentzea, ekonomia zirkularrerako hondakinei eta 
lurzoru kutsatuei buruzko apirilaren 8ko 7/2022 Legearen arabera. Amiantoa 
duten udal-eraikin publiko guztiak identifikatuko dira, eta mineral hori kentzeko 
egutegi bat egingo da, amiantodun eraikinak hautemanez gero.

3,11

3. ARDATZA- BERANGO IRAUNKORRA

3.1. INGURUMENAREKIKO KONPROMISOA

ID EKINTZA EKINTZAREN DESKRIBAPENA GIH

3.2.1 Enplegua eta garapen ekonomikoa 
sustatzea  Berangon.

Enpleguari eta garapen ekonomikoari laguntzen jarraituko da, Behargintzari 
dagokion aurrekontu-zuzkiduraren bidez, zerbitzuak eta programak modurik 
onenean eman ahal izateko.

3.2.2
Berango Gazte Lab indartzea, 
herritarrei, merkataritza-ehunari eta 
enpresa txikiei irekitako leiho gisa.

Berango Gazte Lab-aren esparruan 3 jarduera-ildotan egingo da lan:
• Tokiko merkataritza eta sare sozioekonomikoa bultzatu eta sendotzea, tokiko 

merkataritzaren izaera bereizgarria  eta herriko ekonomian eta kulturan duen 
zeregina indartuz.

• Enpresa edo ekimen lokal edo/eta sozialei edo/eta berritzailei laguntzea.
• Gazteen autoenplegua eta sormena bultzatzea, sare-lana sustatuz. Bertan, 

coworking-gune bat aurkitzen duzu, ikasgela batekin bateratua; horrela 
lankidetza, etengabeko ikaskuntza eta ideia berrien garapena sustatuko dira.

3.2. HERRITARRAK ETA EHUN SOZIOEKONOMIKOA ETA KOMERTZIALA ALDAKETA-ERAGILE GISA

3. ARDATZA- BERANGO IRAUNKORRA

4. Udal modernoa 
eta irekia
(5 ekintza)

HERRITARREN PARTE-HARTZEA ETA AHALDUNTZEA 
(3 ekintza)

UDAL ERAGINKOR ETA EFIZIENTEA, GIHak 
GARATZEN LAGUNTZEN DUENA (2 ekintza)



2323

ID EKINTZA EKINTZAREN DESKRIBAPENA GIH

4.1.1. Auzoak Hobetuz partaidetza-prozesuak.
Udalerriko auzoen premiak antzemateko, partaidetza-prozesuei jarraipena 
emateko konpromisoa hartzen dugu. Horregatik,  Auzoak Hobetuz modu 
sekuntzialean garatzen jarraituko dugu, auzo guztietara iritsi arte.

11,16

4.1.2. Partaidetza-prozesuak udal-
aurrekoetan.

Herritarrak  dira gure politika publikoaren ardatz nagusia.Urteroko partaidetza-
prozesuen bitartez herritarrengana hurbiltzen jarraituko dugu, beren 
lehentasunak udal-aurrekontu orokorrean sartu ahal izateko. 

16

4.1.3. Berangoko puntu beltzak 
identifikatzeko partaidetza-prozesua.

Helburua diagnostiko bat egitea da, herritarrek irisgarritasun edo, mugikortasun 
gutxiko eremuak edo arriskutsuak izan daitezkeenak  antzeman ditzaten.

4. ARDATZA- UDAL MODERNOA ETA IREKIA

4.1. HERRITARREN PARTE-HARTZEA ETA AHALDUNTZEA

ID EKINTZA EKINTZAREN DESKRIBAPENA GIH

4.2.1 Udalean eraldaketa digitala bizkortzea
Izapide digital berriak sartuko ditugu, daudenak sinplifikatuko ditugu eta izapide 
horien erabilera errazteko informazio- eta laguntza-ekintzak egingo ditugu.
Gainera, barne-mailan, aplikazio digital berriak erabiliko ditugu herritarrekin 
komunikatzeko, eta udal-webgunea hobetuko dugu.

9,10

4.2.2 Garapen Iraunkorreko Helburuen 
Estrategia

GIHak udal-kudeaketan zeharka txertatzea eta Berangoko herritarren, enpresen 
eta tokiko eragileen artean gizarteratzea bultzatzea.

4. ARDATZA- UDAL MODERNOA ETA IREKIA

4.2. UDAL ERAGINKOR ETA EFIZIENTEA, GIHak GARATZEN LAGUNTZEN DUENA

